Prokurorja e Prokurorisé sé Tiranés,
Anisa Qilimi pérballet me vetingun

Komisioni i Pavarur i Kualifikimit evidentoi dy balanca né vlera té vogla lidhur me
krijimin e njé depozite bankare dhe blerjen e njé makine duke argumentuar se nuk
ishte pasqyruar pakésimi i gjendjeve ‘cash’ g€ ishin deklaruar mé paré€ pre;j
prokurores. Qilimi u vlerésua pozitivisht pér figurén dhe ju kérkuan shpjegime pér
disa ¢éshtje gé kishte hetuar.

Prokurorja e Prokurorisé sé Tiranés, Anisa Qilimi u pérball t& premten mé 24 korrik
me Komisionin e Pavarur té Kualifikimit, KPK. Trupa gjykuese gé po kryen procesin
e vetingut pérbéhet nga Etleda. Ciftja kryesuese, Xhensila Pine relatore dhe Pamela
Qirko anétare. Né cilésiné e vézhguesit ndérkombétar ishte e pranishme Elka
Ermenkova.

Anisa Qilimi ka pérfunduar studimet e Shkollés sé Magjistraturés né vitin 2007 dhe
éshté eméruar prokurore né Prokuroriné e Krujés. Prej vitit 2014, ajo punon si
prokurore prané Prokurorisé sé Rrethit Gjygésor Tirané.

Kryesuesja e trupit gjykues, Etleda Ciftja tha né fillim t& seancés se hetimi
administrativ pér prokuroren Qilimi ishte pérfunduar né té tri kriteret, até té pasurisé,
té pastértisé sé figurés dhe profesionalizmit.

Relatorja Xhensila Pine renditi verifikimet e kryera nga Komisioni pér pasuriné e
prokurores Qilimi gé kishin rezultuar té ishin, njé autoveturé tip “Opel” dhe dy
depozita bankare, njéra né vlerén 5118 euro dhe tjetra 600 mijé leké.

Pér krijimin e depozités bankare né shumén 600 mijé leké né vitin 2015, si burim
krijimi i té cilés Qilimi ka deklaruar kursime nga paga, Komisioni nuk ka gjetur
probleme.

Pér krijimin e depozités 5118 euro né vitin 2014, kané shérbyer dy depozitime nga
ana e prokurores. Né vitin 2011 ajo ka ¢elur depozitén né euro duke arkétuar 2500
euro, si burim krijimi i té cilave ka deklaruar té ardhurat nga puna. Pér shkak té
mosdeklarimit té pakésimit té gjendjes cash nga ana e Qilimit pas depozitimit té
vlerés 2500 euro, Komisioni nuk i ka pérfshiré né analizén financiare kursimet e
deklaruara. Pavarésisht moskonsiderimit té gjendjes cash, KPK konkludon se
prokurorja Qilimi ka pasur burime té mjaftueshme pér depozitimin e shumés 2500
euro né vitin 2011.

Pine shpjegoi se e njéjta situaté éshté paraqitur edhe lidhur me gjysmén tjetér té
vlerés té depozituar né vitin 2014. Pér shkak t& moskonsiderimit t& gjendjes cash né
analizén financiare, né vitin 2014 Komisioni konstaton njé balancé negative né
shumén -177 mijé leké.

Prokurorja Qilimi deklaroi gjaté seancés dégjimore se pasaktésia e mosdeklarimit té
pakésimit t€ gjendjes ‘cash’ nuk mund té ¢conte né pambulimin e vlerés 2500 euro té
investuar né depozitén bankare. “Gjendja cash éshté deklaruar né vitin paraardhés”,
shpjegoi ajo.

Pér autoveturén tip “Opel”, Qilimi ka deklaruar si burime krijimi nj¢ hua né shumén
3000 euro té marré nga babai dhe 400 mijé leké té kursyera nga té ardhurat prej
punés sé saj si prokurore. Komisioni konstaton se prindérit e prokurores kané patur
mundési té kursenin 3000 euro gé i kané dhéné hua té bijés — ndérkohé gé kursimet
e deklaruara nga subjekti nuk jané pérfshiré edhe kété heré né analizén financiare
pér shkak t& mosdeklarimit té pakésimit té gjendjes cash. Pine tha se nga analiza
financiare, pa pérfshiré kursimet cash té deklaruara nga prokurorja Qilimi, rezulton
njé balancé negative né shumén 398 mijé leké.

Gjaté fjalés sé saj, prokurorja Qilimi shpjegoi se kishte deklaruar vierén 400 mijé leké
si kursime né cash dhe huané e marré nga prindérit pér blerjen e makinés. “Blerja e
makinés éshté kryer 8 dité pasi kisha deklaruar gjendjen cash”, pohoi Qilimi. Ajo tha
se konstatimi i balancés negative pér shkak t&€ mosdeklarimit té pakésimit té gjendjes
cash nuk géndronte, pasi né vitin qé kishte bleré autoveturén rezultonte me balancé
pozitive né shumén 510 mijé leké.

“Nisur nga vitet e punés dhe té ardhurat e pérfituara nga puna i mbuloj té dy vlerat e
depozitave dhe shumén e shpenzuar pér blerjen e autoveturés”, pohoi prokurorja
Qilimi.

Komisioni ka hetuar edhe pér pasurité e prindérve dhe té véllait té prokurores Qilimi,
pér té cilat Pine tha se nuk jané evidentuar probleme.

Prokurorja Anisa Qilimi u vlerésua pozitivisht pér pastértiné e figurés.

Pér aspektin profesional, relatorja Pine tha se prokurorja Qilimi shfaq aftési né
drejtim té arsyetimit ligjor dhe pérballon ngarkesén me eficencé.



Nga pesé dosjet e shortuara, Komisioni i ka kérkuar shpjegime Qilimit pér tre prej
tyre. Gjithashtu, i jané kérkuar shpjegime edhe pér 5 nga 8 denoncimet e mbérritura
né KPK kundér prokurores Qilimi.

Kryesuesja Etleda Ciftja e pyeti prokuroren Qilimi lidhur me konkludimin e késaj té
fundit pér njé ¢éshtje penale té hetuar prej saj gé kishte té bénte me njé aksident
rrugor me pasojé vdekjen e dy personave.

Qilimi shpjegoi se konkluzioni ishte bazuar né akt-ekspertimin e kryer nga policia
gjygésore, prej nga kishte rezultuar se, viktimat gé udhétonin me motorgikleté ishin
pérplasur né pjesén e prapme té njé automjeti dhe se drejtuesi i késaj té fundit nuk
mund té ngarkohej me pérgjegjési.

Ciftja pyeti edhe pér denoncimet. Sipas kryesueses sé trupit gjykues, né njé rast
hetimi vazhdonte prej dy vitesh dhe nga ana e prokurorisé nuk ishte marré asnjé
mase.

Qilimi shpjegoi se béhej fjalé pér njé céshtje komplekse dhe se dosja ishte
transferuar né disa prokuroré dhe ajo ishte e katérta. Ajo tha se béhej fjalé pér njé
konflikt pronésie ku dyshohej se mund té ishin pérfshiré edhe punonjés e zyrtaré té
institucioneve shtetérore gé e kishin thelluar konfliktin mes paléve. Sipas Qilimit,
hetimi ishte shtriré né disa institucione shtetérore dhe se ishin duke konkluduar
lidhur me njé subjekt.

Né fund té seancés dégjimore, prokurorja Anisa Qilimi kérkoi qé Komisioni té merrte
né konsideraté shpjegime te saj dhe kérkoi konfirmimin né detyré.

KPK njoftoi se vendimi do té shpallet me daté 28 korrik, ora 09:45.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né
Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢éshtjet e aktualitetit dhe té drejtésiseé.



https://www.reporter.al/autor/edmond-hoxhaj/
https://www.reporter.al/autor/edmond-hoxhaj/

